
Педагогика ва психология кафедраси ўқитувчиси

Аннотация. Педагогик жараён қатнашчилари ўртасидаги муносабатларга демократик ва инсонпарвар тус бериш заруриятини педагогик жамоатчилик томонидан англаниши ёш мутахассисларнинг мослашиши масалаларини янгича ҳал қилишни ўрганади. 
Калит сўзлар: педагог, педагоик жараён,  касбий-педагогик фаолият, ўқитувчи, педагогик муомала.
Таъкидлаш керакки, таълимнинг инсонпарварлик қоидаларини амалга ошириш объектив ва субъектив хусусиятга эга муайян қийинчиликлар билан боғлиқ. Объектив қийинчиликлар орасида муомалани ташкил қилишга ўқитувчиларни анъанавий тайёрлаш масаласи ҳам бор. Мактабда шахслар аро муносабатларга инсонпарвар тус беришда ўқитувчи ролининг ортиши касбий-педагогик фаолиятга талабаларнинг мослашишини такомиллаштириш зарурлигини тақозо қилади. 
Ўқитувчининг касбий шаклланишида олий таълим ҳал қилувчи рол ўйнайди, унинг мақсадларидан бири  касбий-педагогик фаолиятга талабаларни мослаштиришдан иборат.
Ёш мутахассиснинг мослашиши муаммолари педагогика фанида турли жиҳатлардан ўрганилган. М.П.Будякина, Э.Р.Зеер, Г.И.Мельникова, Л.М.Растова, А.Д.Розенберг, А.А.Русалинованинг ишларида ёш мутахассисларнинг мослашиши назарияси ва амалиёти изчил баён қилинган. И.А.Милославов, А.В.Сахно, М.А.Славин, М.И.Скублия, С.В.Овдей эса ижтимоий мослашишнинг турли хилларини кўриб чиққан. Таълим соҳасида ёш мутахассиснинг касбий оёққа туришининг ижтимоий-педагогик ва психологик асослари С.Г.Вершловский, Ю.Н.Кулюткин, Л.Н.Лесохина, А.К.Маркова, Г.С.Сухобской, К.Г.Тротт, Р.М.Шерайзина ва бошқаларниг тадқиқотларида очиб берилган. О.А.Абдуллина, Н.Ф.Гоноболин, П.А.Жильцов, Г.В.Кондратьева, Н.В.Кузьмина, В.А.Сластенин, М.И.Скублий, М.Н.Падаяс ва бошқаларнинг ишларида ёш педагогнинг касбий-педагогик мослашиши босиқчлари. даражалари, шартлари кўриб чиқилган. Ўқитувчиларни касбий-педагогик тайёрлашни такомиллаштириш масалалари О.А.Абдуллина, И.Ф.Исаев, В.А.Кан-Калик, Н.В.Кузьмина, В.А.Сластенин, Л.Ф.Спирин, А.И.Шербаков ва бошқаларнинг ишларида очиб берилган. Уларда олий педагогик таълимнинг мақсади, вазифаси, мазмуни асослаб берилган, касбий-педагогик тайёрлаш тизими таҳлил қилинган. Бўлажак ўқитувчиларни тайёрлашга янгича ёндошишлар  Е.Г.Белозерцев, А.А.Вербицкий, В.С.Гершунский, В.И.Загвязинский, А.Я.Найн, М.М.Поташник, Н.М.Яковлева ва бошқаларнинг ишларида очиб берилган. Мазкур ишларда инсонпарвар педагогика ғояларининг мактабдаги ўқув-тарбия жараёнига жорий қилиниши натижаси бўлган шахслараро муносабатларнинг ўзгариши билан боғлиқ бўлажак педагогни касбий-педагогик тайёрлашга жиддий эътибор берилган.   
Айни пайтда талабаларни олий ўқув юртларида касбга тайёрлаш даврида уларни касбий-педагогик фаолиятга мослаштириш махсус тадқиқ қилинган ишлар етарли эмас.
Олий ўқув юртларида шароитида касбий-педагогик фаолиятга талабани мослаштиришнинг ўрганилишини қуйидаги қатор сабаблар тақозо қилади:
–педагогик касбга абитурентлар мотивациясининг пастлиги;
–ижтимоий-иқтисодий ва касбий-педагогик шароитлар ўзгариши ва уларга шахснинг мослашиши жараёни суръатларининг номутаносиблиги;
–педагогика олий ўқув юртларида битирувчиларидан инновацион фаолиятга йўналишни, шахсий ўзига хосликларини замонавий мактаб талабларига мослаштиришни ва мана шу асосда субъект-субъект билан муносабатларнинг инсонпарварлик усулларини ишлаб чиқишни талаб қиладиган янги типдаги ўқув юртларининг Россияда пайдо бўлиши;
–мактабда шахслараро муносабатлар инсонпарвар тус олишида ўқитувчининг роли ортиши билан.
Мазкур сабаблар олий ўқув юртларида талабаларни касбий-педагогик тайёрлашни такомиллаштиришни талаб қилади.
Касбий-педагогик тайёргарликка талабалар ва ўқитувчиларнинг мослашиши муаммоларини тадқиқ қилганлар уларни ҳам ташқи, ҳам ички шартлар билан боғлайдилар. Лекин уларнинг ҳеч бири касбий-педагогик фаолиятга талабалар мослашишига педагогик муаомаланинг таъсирини тадқиқотнинг асосий мавзуси қилиб олмаган. Касбий-педагогик фаолиятга талабалар мослашишининг кўрсатилган жиҳат бўйича тадқиқ қилишнинг зарурлиги мактабдаги, шунингдек олий ўқув юртларидаги педагогик жараённинг қатнашчиларида муомалани ташкил қилишда анъанавий андозалар устунлик қилиши билан боғлиқ.
Шундай қилиб, педагогик муомаланинг анъанавий тизими ва ижтимоий-педагогик сабаблар гуруҳининг қадриятлари ўртасида зиддият бор, бу зиддият педагогик муомалани замонавий педагогик олий ўқув юртларида шароитларида касбий-педагогик фаолиятга талабаларни мослаштириш омили сифатида қарашни талаб қилади. 

